
Matiyu 1:1

Matiyu
Matiyu belen) mere
igin Yesu niy) yitiy

kayyiy

Yesuyen megen nin asem

yago

(Luk 3:23-38)

1 Gabe Yesu Kristuyen
asem wer Abraham hitte
mat warn wan Israel marte
doyay al kurun Dewit hitte,
irde yen hitte mat wap
wanbe Yesu forok yiriy
goyen asande Kkatinbe ga-
hade:

2 Be, Abraham urminbe
Aisak. Aisak urminbe Yekop.

Munay  Yekop urmip
wenbe  Yuda, itin
wenyabe kulin) yagoya.

3 Yuda urminy waragbe
Peresya kulinp Seraya.
Irde ire itinya gote
milinbe Tamar.

Peres urminbe Hesron.
Hesron urminbe Ram.

4 Be, Ram urminbe Ami-
nadap. Irkeb Aminadap
urminbe Nason. Nason
urminbe Salmon.

5 Salmon urminbe Boas.
Boas milinbe Rahap.
Bere gobe Yuda mar
bere mor.

Boas urminbe Obet. Obet
milinbe Rut. Bere gayen
wor Yuda mar bere mor.
Munaryy Obet urminbe

Yesi.
6 Yesi urminbe Yuda marte

doyay al kurur) Dewit.

Matiyu 1:15

Dewit urminbe Solomon.
Solomon milinbe Bat-
seba. Bere gayen wor
Yuda mar bere morn.
Dewit belery uy Uria
mayke kamkeb tirir.

7 Solomon urminbe Re-

hoboam. Rehoboam
urminbe Abia. Abia

urminbe Asa.

8 Asa urminbe Yehosafat.
Yehosafat urminbe Yeho-
ram. Yehoram urminbe

Usia. _
9 Usia urminpbe Yotam.

Yotam urminbe Ahas.
Ahas urminbe Hesekia.
10 Hesekia urminbe Man-
ase. Manase urminbe
Emon. Emon urminbe

Yosaia. ) .
11 Irkeb Yosaia urmipbe

Yehoiakinya kuliy
yagoya.

Yehoiakinya kulip wenya
hinhanyabe Babilon
nanare niny fulena mar
beley way gasa yirde
bul yirde metery marmir
yirniy  yery  Babilon
yukamir.

12 Be, Babilon yukamirn go
mulgan hen napamde
kwamiy. Irdeb Yehoiak-
inbe urmin Sealtiel
minyar hirinj.  Sealtiel
urminbe Serubabel.

13 Serubabel urmigbe
Abiut.  Abiut urminbe

Eliakim.  Eliakim wur-
minbe Aso.

14 Be, Aso urminbe Sadok.
Sadok urminbe Akim.
Akim urminbe Eliut.

15 Eliut urminbe Eleasa.
Eleasa urminbe Matan.



Matiyu 1:16

Matan urminbe Yekop.

16 Irkeb Yekop urminbe

Yosep. Yosepbe Maria
ufn). Maria binde matbe
Yesu Kristu™ gogo forok
yiriy.

17 Ningeb Abraham hitte
mat way war Dewit hitte
hiriy goyen asi basanmiy
yagobe tumnpan 14. Irde
Dewit hitte mat warn warbe
Babilon nin) mar beley gasa
yirde Babilon yukaminde
goyenter wor asi basarnmin
yagobe 14 po. Irdeb gor mat
war war Yesu Kristu kawar
hirinde gor wor 14 po.

Maria belen Yesu kawan
kiryin

(Luk 2:1-7)

18 Be, Yesu Kristu kawar
hirip gobe gahade: miliy
Mariabe Yosep niry tubul tey
untek yery merem tiyamin
gega, Mariabe Yosep goya
tumnary ma henya bip
yay hirin. Irkeb Yosep
beleny kenery bebak tiyyip.
Goyenpoga diriy) gobe Holi
Spirityen tarende Maria
binde forok yiriy goyen
ma nurdeb kukuwampern
nuryin. 19 Gega Maria goyen
tetek al Yosep gobe al huwak
ulinde merem mon geb,
goyen kenepbe kawan po
takira tike al budam nurkeb
Maria go memya her hery
ge igin) ma nurdeb bada hep
daha mat kura balmir tubul
timewor) yer) nurde hinhin.
20 Goyenbe goke dufay hery

*
1:16:

Matiyu 1:25

hikeyab Al Kurunyen miyor
belen mitere forok yenbe
inyin. “Dewit asem Yosep,
gebe Maria tey tey nin al
beleny daha wet kura giner
ginery niy kafura hern bada
ma hawayin. Dirin binde hi
gobe Holi Spirityen tarende
forok yiyun. 21 Ningeb binde
hi gobe diriy al diriy) kawar
kiryery. Yer beley gab alya
bereyamin mata bulury tepq
hay bana mat yumulgay
tiyyern. Ningeb denembe
Yesu't inayin,” inyin.

22 Be, mata kuruy gabe
Doyar Al Kurury beley mere
basan almiy momor irke
basany hen tagalyin goyen
gogo forok yirin. 23 Mere
tiyyiy gobe gahade: “Bere
fonern kura alya ma kurn hitiy
beleq bin henbe dirin al diriy
kura kaway kiryer. Irkeb
‘Immanuel’ innayiy,” inyir.
Immanuel gote minbe ‘Al Ku-
rugbe nenya hite’.

24 Be, Yosep go mite
tiyyinde mat huwardeb Al
Kurunyen miyor beley sayiy
po mere iryin gwahade po
Maria goyen tery yaminde
kurin. 25 Goyenbe yenya ma
ferde hinaryum. Kur kupbe
Maria gobe diriy) al diriy
kawan kiryin. Irkeb Yosep
belen “Yesu” inyir.

2

Nana yenen bebak ten ten
mar Yesu kinnin yen wayamin

Kristu gobe Hiburu mere mathe Mesaia. Gote minbe alya bereya Al

Kurun hitte Yumulgarn ter tey Al. T 1:21: Dene gote minbe “Dumulgar) ter ter

Al”.



Matiyu 2:1

1 Be, Yesube Herot Yudia
nanare niyy doyan al Kku-
ruyy hinhinya Yudia nana
bana gorn nin taun dirpey
kura Betlehem gor kawary
hiri. Be, dirip go kaway
hiriy kamereb nana way
warn belen nip mar kura
Yerusalem taunde wayamir.
Mel gobe dinambe yenernbe
kame da mata kura forok
yiyyery goyen bebak terq
hagyen mar. 2 Be, mel
go wanbe gusunany hamiry.
“Yudia nagare nin doyar al
kurur hiyyery al gayamur) ga
forok yiyun gobe dare hi?
Nana way warn belen mat
dinambemir kenenbe dolory
irniyy yery gago wayhet,”
yamir.

3 Be, Herot go mere goyen
nurdeb, “Diriy) gore kame
kuruny her asogo nirde
gasunne tiyyen,” yenbe
kafura hirin. Yerusalem

taunde hinhan mar wor
budam wor po mere go nur-

deb diriny goke tery kanduk
buluyy kura forok yiyyen
yeqy kafura hamir. 4 Irkeb
Herot beley Al Kuruy doloy
ird ird mata doyan marte
karkuwarnyabe Moseyen
saba tagal tagal marya hoy

yirdeb, “Mesaiabe damde
kaway hiyyen?” yiner
gusunay yiryin. 5 Irkeb

wol henbe, “Yudia narnare
niyy taun Betlehem gor
kawary hiyyer. Al Kurupyen
mere basay al kura belenbe

gahade kayyin:
6 ‘Be, der) Betlehem nin mar,
den hitte al kura forok
yer) nere alya bereya

Matiyu 2:11

Israel mar gote doyay
al kurur hiyyer.
Irkeb dentin dirpern

goyen kurur hiyyer.

Ningeb denbe Yudia napa
bana gor niy al deyem
yar mar gote folek,’ yi-
tig hi. Maika
5:2

Ningeb Mesaiabe Betlehem

forok yiyyern,” inamir.

7 Irkeb Herot belery diriy
gobe daha narna kawar hiriy
goyen bebak tiye yenbe
nana warn warg beley niy
al karwo dinambe yener
bebak tery tey mar goyen
balminde hoy yirdeb, “Daha
nana wor po dinambe goyen
forok yiyun?” yinkeb gwaha
nanga kinti inery momon
iramin. 8 Irkeb Herot beler
usi yirdeb, “Betlehem kunary).
Kugbe dirin goke kenkela po
nagkennayin. Kenenbe ararg
po wan momor nirnayin.
Irkeb ne wor kunbe dolorg
iren,” yinyir).

9 Be, mel gobe Herot beler
gwaha yinkeb Betlehem
kuniny yen kwamirn. Irkeb
dinambe nana way warg
belery kenamirn goyen naga
kota meher her kuybe diriy
hinhin ya turte gor bada
hirin. 10 Dinambe gore
gwaha tike kenenbe mel go
amarer nuramir. 11 Irdeb
ya bana hurkuy dirigya
milinya goyen yeneqbe
dokolhory yuguluy ter diriy
goyen doloy iramin. Irdeb
det kura diriy) go unnir yery
yawayamir) goyen hol yirdeb
unamin.  Gol horaya det



Matiyu 2:12

kura toropa yara kake hamir
teny hiyen gwahade goyabe
guram hamper iginy wor po
yawayamin goyen unamir.
12 Be, Al Kurupyen miyorq
beleny mitere, “Mulgarn hep
Herot hitte ma kunayin,”
yiner) hayhay yiryin). Irkeb
beley hoyany mat nanam
kwamiry.

Yosep belen Yesuya milin

Mariaya yade Isip kurin
13 Mel go kukeb Al
Kurunyen miyony Dbeley

mitere Yosep hitte forok
yenbe, “Herot belery diriy
gayen maymeke kami yer
nankener tiya. Ningeb
huwarde dirinya milinya
gayen yade busaharde Isip
nanare kuy gorn hinayiy.
Irdeb ne po doyan nirde
hinayiny. Mulgay henar din-
meke gab mulgan henayin,”
inyinp. 14 Be, Yosep go bin
bak yeke huwardeb wawuy
goyen po ire milinya go
yadeb busaharde Isip nanare
kwamin. 1518 Irkeb Herot
gobe doyary hemanbe naga
warn warn belen nin mar
gobe usi nirary yerny nurdeb
bin ar wor po yirin). Irkeb
Betlehemya tiyury mukyer
binyan bana gorn nig al diriy
dirnery damam irawa mat
bam beler) gobe tumnar) gasa
yirke kamnar yen fulena
marmin  hulyan yiryip.
Gobe nana warg war beley
nip mar beley hankapya
wor po nanamde dinambe
kenaminde gor mat gagasiya
damaya kapyarn henbe gogo,

* 2:15-18: Hosea 11:1

4

Matiyu 2:21

“Dirinbe damam irawa mat
bam belenbe gasa yirnayip,”
yinyiy. Go tiyyin gobe
bikkery Al Kurupyen mere
basany al Yeremaia beleq
yiriy goyen forok yiriy.
Mereminbe gahade:

“Al beley al kura Rama

taunde bin  misiy

katery esery obam ter
epte ma tey hike
nuramir.

gobe Resel beleq
dirney weyp kamde
pasi hamin goke eser
hinhin.

Ningeb al kura beleyy yolpa
irke bada hetek mony,”
yitin hi. Yeremaia
31:15

Be, Yosepya dirinmingminya

go kur Isip hike hikeb Herot
go kamyiy. Irke gab mulgay
hamiyp. Go tiyamin gobe
Doyan Al Kuruy beley,
“Urnebe Isip nana tubul tey
wan wag nif hoy irmip,”*
yiriiy goyen mere basarg
almin Hosea mere irke basar
hey tagalyin goyen gogo
forok yirir.

Eseq

Yosepya dirinminminyabe
Israel nanare mulgan hamin

19 Be, kame Herot go
kamkeb Doyar Al Kurugyen
miyoyy beleny Yosep Isip
hinhinya goyen mitere forok
yepbe, 20 “Yosep, diri ga
mayniny yery hinhan marbe
kamar. Ningeb huwarde ire
milinya yade Israel narnare
mulgary henayin,” inyiy.
21 Irkeb huwarde ire milinya
goyen yade mulgan hey



Matiyu 2:22
Israel kwamin. 22 Goyenbe
al kura belen, “Akelaus

belery naninde gasuy tey
Yuda napgare nin doyary
al kuruny HerotT hiyup,”
yeke nurdeb kafura her
gor kutek ma iryin). Irkeb
sopte po mitere Al Kururnyen
miyor beley, “Galili nanare
kunayip,” inkeb  Galili
kwamir. 23 Kugbe taun kura
Nasaret inery hanyende gor
keperamin. Gobe bikker Al
Kuruy belen, “Nasaret niy
al inen hinayiy,” yirin goyen
mere basan marmin mere
yirkeb basarn her tagalamin
gwahade goyen po forok

yirin.
3

Yon Baptais belen mere
tagalde hinhin

(Mak 1:1-8; Luk 3:1-18;
Yon 1:19-28)

1 Be, dama budam kukeb
al kura Yon Baptais iner
hinhan goyen Yudia nanare
sawsawa po kuruy napa
bana goy wanbe saba tagal
tagal min uryin. 2 Saba tey
hinhin gobe gahade: “Al
Kuruy beley) alya bereyamir
doyar yirtek nalube bikker
binde hihi. Ningeb yey) yufuk
bana hitek yeyn nurde hay
kenem mata buluntiyy yubul
ten yeyn ge bitin mulgay
henayin,” vyiner hinhin.
3 Metery goyen tery hinhin
al Yon Baptais goke hikker
Al Kurunyen mere basar al
Aisaia beler gaha yirin:

5 Matiyu 3:7

“Sawsawa po kurun nana
bana gorn al kura
forok yepbe alya
bereya beler) Doyar Al
Kurunyen mere nurde
gama ird ird nin dufay
gitik ter ter) ge gahade
kuware tagalde hiyen:

‘Doyary Al Kurunyen
beley kernary.

Belenminp  sope irde
huwa irnayp,” vyepy
hiyen;,” yen Kkayyin.
Aisaia 40:3

4 Be, al gote ulinhorbe
dapna kamel wuyner beler
irtin) goyen hor irdeb dapna
sikkeny gore po kaygmin irde
ulinhor goyen mal temdere
giti irde hiyen. Irdeb
bingeminbe gusuya yalagngu
fiminya po nene hiyen.
5Irkeb Yudia nafna bana gory
niy taun kurury Yerusalemya
nana bana goy nin taun
hoyan hoyanyabe Yodan fe
sina bana goy niy marya
kuruy goyen Yon hitte kugbe
6 mata bulunmin ge Al Kurur
pohogay irkeb Yon belerq
Yodan fe bana baptais yirde
hinhin.

7 Be, Yuda marte tikula
sapin po gama irde hanyen
Farisi marya Sadusi marya
budam Yon beley) al baptais
yirde hinhinde gor wake
yenerbe, “Deybe mata bulug
po tey hag gega, mali baptais
tiniy yery wayhan?  Dep
gab dufaytiny buluny wor po
kunere dirney wey yara.
Goyenbe mali baptais tetek
gab Al Kurunyen bearar

T 2:22: Herot gobe Israel doyay irde hinhan doyarn mar karkuwar gote dene.



Matiyu 3:8

ma kentek yen nurde han?
Ganuy beley gwaha dinuy?
Epte ma wor po busahar-
nayiny geb! 8 Ningeb Al
Kurunyen bearar bana ma
hitek yeny nurde hary kenem
mata bulugtin yubul tey yen
ge bitin mulgan harn gote
iginen) Al Kurury dilinde mata
igin huwak goyen po tepy
hinayin). 9 Irde dindiker ge
yer, ‘Neybe Abraham dirner
weq,” ma yen hinayin. Al
Kurunbe igin hora gayen
yade Abrahamyen dirger
wer yiryer geb, mata bu-
luntin ma yubul tinayinbe
meretiy) gobe min minmor
wor po hiyyer. 10 Be,
saporbe bikkery he minde
kerd kerd nin ep irtiy hi
yara Al Kuruy belery mata
bulungtin gote murungem
duntek binde wor po hi
Ningeb he kura iginer ma
heq hiyeq gobe ilde kak alare
temeynayiy go gwahade
goyen po, der gayen mata
buluntin yubul ma tinayinbe
Al Kuruy beley dakira tery
kak alare dimiyyer.

11 “Nebe mata buluntin
yubul teyy Al Kururg nir bitin
mulgany hekeb fe ulin po
baptais dirde hime. Goyenbe
harhokner al kura wayyer.
Al gote tarenbe kuruny wor
po. Yenbe al turnuy yan wor
po geb, ne gahade gare epte
ma yer ge ter) meter kuruy
titek hime. Kahar basanmin
ten kun kuy gobe metey
kurun morn gega, goyen
wor epte mor yery nurde
hime. Yen beley gab Holi

Matiyu 3:17

Spiritya kakya beler) baptais
diryen. 12 Irde yepbe al
kura wit iginer) yawarer) yer
kutummin tukuy iginenya
sikkenya pota yirde iginenbe
goyen yerd yerd ya bana
yerde sikkenbe yade kumga
tiyyery go gwahade goyen
diryey.  Ningeb al kame
wayyer goreb meremin ma
gama irde hinayiy marbe
kak hugineny hitekde gor
yimiyyer),” yinyir.

Yon Baptais belen Yesu
baptais iryin

(Mak 1:9-11; Luk 3:21-22)

13 Goyarebe Yesu gob Yon
beley baptais niri yenbe
Galili nanare mat Yodan fete
kuriy. 14 Wake keneqbe Yon
beleny pet tenbe, “Ge belery
gab ne baptais nirtek gega,
daniny bul mat, ‘Yery beley
baptais niri,” yern ne hitte
wayha?” inyin. 15 Irkeb
Yesu beler) wol hegbe, “Mek-
erke hapkabe ne nurhem
gwahade nira. Gogab Al
Kurugnyen dufay huwak wor
po goyen tumnary deyya
beley kawan forok iryep.
Gwaha tiyer gab igin yer
nurde hime,” inyin. Irkeb
Yon beley fe alare tukuy
baptais iryir.

16 Be, Yesu go baptais
tenbe fe tubul tery sinare
wayyin. Wakeb goyare
goyen po nagkin hol yirig.
Hol yekeb Holi Spiritbe Yesu
hitte nu foy tey kattiney terq
yeny hende keperke yingern
kinyin. 17 Irkeb al melak
kura nankinde mat, “Al gabe
urne bubulkunne wor po.



Matiyu 4:1 7

Yer) ge amarjery wor po nurde
hime,” yiriy.

4

Ungura belen Yesu tunan
uryin
(Mak 1:12-13; Luk 4:1-13)

1 Be, baptais tirin go
kamereb Ungura Satan beley
tunan uri yepbe Holi Spirit
beley bul irde sawsawa
po kuruy nana bana goy
tukuriy. 2 Be, napkahalya
wawunya 40 gayen binge
kutnare hinhin. Ningeb go
kamereb binge buluyy wor po
iryin. 3Irkeb tunarn urtek al
beleny wanbe, “Ge gayen Al
Kuruy Urmirn kenenbe hora
ga yinke beret henar),” inyiy.
4 Gwaha inkeb Yesu belery
wol hepbe, “Al Kurupyen
asande, ‘Albe Al Kurur beley
mere titip kurun goyen
nurde sapiy hey hagyen.
Munarg binge hende po ma
hanyen,” gwahade katiy hi,”
inyir.

5 Go kamereb Ungura
beley Yesu go Yerusalem
Al Kurupyen taun iner
hagyende gor tukupbe Al
Kurupyen ya balem kurur
goyen hende hoyar) wor pore
kura gor tukuke huwaryiy.
6 Irkeb sopte po inyin. “Al
Kurunyen asandebe gahade
katin hi:

‘Al Kuruy beleny ge niy
te miyonmiy hulyay
yirke war haninde ga-
narkeb solok yawayir
goyen

hora ugnkurerq) belery mur
kura kaharnge umulaw

Matiyu 4:13

ma uryeyn,’ vyitin hi.

Tikin 91:11-12
Ningeb ge gayen fudinde Al
Kuruy Urmirn kenenbe solok
yawa,” inyin. 7 Irkeb wol
henbe, “Goyen goke wor, ‘Al
Kuruyge tunan ma urayin.
Yeybe Doyar Al Kurur geb,’
yer) asafnde katiy hi,” inyir.

8 Be, kura goya po tupay
ure yenbe Yesu goyen dugu
kurunde kura gor tukupybe
megen nin doyan mar
karkuwar) beler naya doyarg
yirde hayn goya tarenmin
turnuy yapya kurumn goyen
tumnay ikala iryin. 9 Ikala
irdeb, “Dokolhonge yuguluy
tey dolony nirke gab det
kuruy yenha gayen yubul
ten) gunern,” inyin. 19 Gwaha
inkeb wol henbe, “Satan,
hoyany kwa! Asandebe,
‘Al Kuruy po ga Doyay Al
Kurunge geb yende yufukde
po henbe yey po doloy irde
hayin,” yitip hi gobe ma
nurde ha?” inyin. 11 Gwaha
inkeb Ugngura go tubul tey
kurin. Irkeb Al Kurupyen
miyor beleny wary Yesu farar
uramir.

Yesu belen Galili nanare
metenmin min uryin
15)(Mak 1:14-15; Luk 4:14-

12 Be, kamebe Yesu go
Yon Baptais ter) fere ter ko-
yare keramin mere momor
goyen nurdeb mulgan hery
Galili nanare kurin. 13 Kug
Nasaret tiyurjde hinhin. Muy
kura hityer terjbe Kapeneam
taunde kurkurn gor hinhin.
Kapeneam taun gobe Galili



Matiyu 4:14

fe ala kurur goyen sinare Se-
bulunya Naptaliyat megende
hinhin. 14 Be, Yesu go Kape-
neam kurkuriny gobe Al Ku-
ruy belery mere basar almiry
Aisaia momor irke basay
hen tagalyiny goyen fudinde
wor po forok yirin). Merebe
gahade:

15 “Sebulun megenya Naptali

megenyabe Galili
makarde kurkurg
kurkur belen) kurunde

har.

Yenbe Yodan fe sipa
kurhan har. Megen
gabe Galili nana bana
har.

Gonbe Yuda mar morj al
miy hoyarn manar goy
hapy.

16 Go mar gobe Al Kurupy
ma nurde uner mata
buluny bana po herg
kidoma bana hityey
tey hanyen goyen
hulsi kuruy kura
kennayir.

Al kidoma bana hern kamtir
yara hanyen gobe

hulsi goyen forok yeke
gote urer bana hi-
nayiy,” yitiy hi. Aisaia
9:1-2

17 Be, Yesu go Kape-
neam henyabe saba tagal
tagal meteymin miy uryip.
Sabaminbe gahade: “Al
Kuruy belery) alya bereyamiy
doyay yirtek nalube binde
hihi. Ningeb yer) yufuk bana
hitek yery nurde hary kenem
mata buluntiny yubul tey) yey
ge bitin mulgan henayiyn,”
yerq) hinhin.

Matiyu 4:24

Komatmin kura hoy yiryin
(Mak 1:16-20; Luk 5:1-11)

18  Be, Galili makan
ferenyarn goyen kur henyabe
Saimon denem kurabe Pitaya
kulin Andruya makande
kamany temeyde hike yinyir.
Ire itinya gobe makar dapna
yad yad mar. 19 Kuy yenenbe
yinyin. “Wayyi. War gama
niryi. Irkeb al yade Al
Kuruy hitte yukuy yukuy
mar direr),” yinyin. 20 Gwaha
yinkeb goyare po kamarnmin
yago yubul tey Yesu gama
iraryum.

21 Muy kura kutyer teybe
ire itinya hoyarn Yemsya
Yonyabe naniy Sebediya
hakware hery kamagmig
sope yirde hike 22 yenenbe
hoy yiryin. Irkeb ire itinya
gore wor nanir Sebedi goyen
hakware gor po tubul teybe
Yesu gama iraryum.

Garbam mar sope yiryin

(Luk 6:17-19)

23 Be, Yesu go Galili naga
bana goyen kupbe Yuda
marte gabu yayan saba
te Al Kurumy beley alya
bereyamiy doyay yird yird
mere igi goke tagaldeb
alya Dbereya garbammiry
kurayen kurayen manarg
goyen guram yirke igin hery
hinhan. 24 Irkeb yen mata
tiyyir goyen Siria narnare nin
mar wor nurtin ala tiyamir.
Irdeb garbam  kurayen
kurayen goyen yukuteke
sope yiri yeyn Yesu hitte
yawayamirn).  Alya bereya
ulin misiyy kurun minyay,
unguram yan, bu tonerq

minyan, tonay kukuwa
minyanyabe uliy kamtinya
goyen yad wayamir. Irkeb
tumnarn guram yirde sope
yiryin). 25 Be, Galili naga,
Dekapolis® nana, Yudia
nana, Yodan fe sina bana
gon nin marya Yerusalem
taun kururnde gor nir) marya
budam warn Yesu gama
iramiy.

)

Aman hen hinayin
(Luk 6:20-23)
1Be, Yesu beley al buda ku-
ruy go yenenbe dondoyende
hurkuy kipiryir). Komatmir
yago wor yern hinhinde gor
hurkamiy. 2 Irkeb sabamiy

min uryip. Sabamigbe ga-

hade:

3 “Be, al kura nindikenbe
epte moy yer Al

Kurun nin po nurde
hinayiy mar gobe
Al Kuruy beley alya

bereyamir doyarg
yirde hi bana gorg
hinayir.

Ningeb goke amanen

nurde hinayiy.

Kura mata bulunmig

ge kanduknery wor po

nurde hary marbe Al

Kurug beley bin yu-

rum yiryer.

Ningeb goke amanen
nurde hinayiy.

5 “Al kura nerq harhet harhet
ma ter han marbe
kame Al Kuruy beler
meger) kuruy gayen
yunke yende hiyyer).

4 “Al

Ningeb goke amanern
nurde hinayiy.

6 “Al kura Al Kurury dilinde
mata huwak tey tepq
nin feya bingeya nir
kamtinery tery hapg
marbe Al Kuruy) beler
mata huwak goyen
yunern hiyer.

Ningeb goke amanery
nurde hinayin.

7 “Al kura al hoyan nig
bunipeyn nurde yuner
hay mar gobe Al
Kuruyy wor buniner
nurde yuner hiyer.

Ningeb goke amanen
nurde hinayir.

8 “Al kura binde dufay bulurg
ma kerde harn marbe
Al Kuruy keney hi-
nayir.

Ningeb goke amanery
nurde hinayin.

9 “Al kura fulenaya kandukya
yisikamde awalikde
hey hey mata forok
irde hary marbe Al
Kuruy beley dirinne
wer) yinyer).

Ningeb goke amanery
nurde hinayin.

10 “A] kura Al Kuruy dilinde
mata huwak tery hike
al hoyarn beley buluy
buluy yirke kanduk
kurayen kurayen
yeneyy hay marbe
Al Kurug beley alya

bereyamir doyany
yirde hi bana gog
hinayin.

Ningeb goke amaner
nurde hinayiry.

* 4:25: Dekapolis gote minbe “10 taun hay.”

11 “Be, ne gama nirde
hike al beley goke igin ma
nurde sukal dirde buluy
buluyy dirde mere buluy
kurayen kurayen ultinde
irde hinayin). Goyenbe goke
ma nurde amar) hey hinayiy.
12 Kanduk tery hinayiny gote
mururgembe Al Kuruy beler
kuruy dunyer. Ningeb
goke amarer nurde hinayiy.
Mata gobe tigey mon.
Bikkery Al Kurupyen mere
basay mar yirde hinhan
gwahade goyen po, depy
wor gwaha dirde hinayiy,”
yinyir.

Hulsiya fawya

(Mak 9:50; Luk 14:34-35)

13 Irdeb sopte po yinyin.
“Denbe al han kururn gate
faw yara. @ Fawbe metey
minyar. Goyenbe daha wet
kura tery buluy hiyyenbe
daha mat sopte igin irtek?
Epte mor). Ningeb faw buluy
hitiny gobe wok irtek. Irkeb
al belery ufurka teyny kuy
hinayir.

14 “Irde depbe al megen
han kuruy gate hulsi yara.
Taun kururn kura dondonde
hi gobe epte ma banare
hiyery. 15 Gwahade goyen
po al kura epte ma hulsi
usuy urde tery koroy po aw
uryery. Gwahade yarab tey
hende binguy irkeb al ya biy
bana hinayin goyen tumyar
hulsire hinayin). 16 Gwahade
goyen po deybe hulsi yara
heny Al Kuruy dilinde mata
wukker goyen al yikala yirde
hinayin). Gogab matatir) igiy
goyen yenenbe Al Kuruy

sanin minyarn goyen isoka
irde hinayin.

Al Kurunyen mere sanin
ire yen wamirin

17 “Be, mofgo ne gayen
nenenbe dufaytindeb, ‘Yey
beleybe Moseyen sabaya
Al Kurunyen mere basayg
marte sabaya goyen walde
pasi hewe yeny wayyiy,” yen
ma nurnayinp. Nebe saba
goyen wale yery ma wamirir).
Gwaha titnenbe mere gote
mir wor po goyen ter) kawan
irmeke nurnar yery wamirip.
18 Fudinde wor po dinerq
hime. Megenya nagkinya
hiriryer goya goyen sabamir
gote mere bilmiy katiny) goyen
unkuren muy kura bana ma
kuyen). Her henbe sabamiy
gote iginery tumnarn forok
yenayin). 19 Ningeb al kura
sabaminy kura gama irtek
meterer) mor wor po goyen
pel irde go ma gama irdeb
al hoyarn wor go goya gama
irde ma inyery al gobe Al
Kurury beley alya bereyamir
doyan yird yird bana gorg
denem mor hiyyery. Munay
al kura sabamir gama irde al
hoyar saba yiryerq al gobe Al
Kururg beler) alya bereyamir
doyay yird yird bana goy
deynem kuruy wor po hiyyer.
20 Fudinde wor po dinerq
hime. Depn mata huwak
tey hinayinp goyen Farisi
marya Moseyen saba maryat
mata huwak goyen fole ma
irnayinbe fudinde wor po
epte ma Al Kurury beley alya
bereyamin doyarn yirde hi
bana gon hurkunayiy.

21 “Be, bikkenbe Moseyen
sabareb taytiy yagobe, ‘Al
ma gasa yirke kamnayin.
Munay al kura gwaha
tiyyenbe merere huwarde
murungem buluy tiyyeyn,’
yintin) goyen denbe nurde
hangyen gogo. 22 Goyenpoga
nebe go hende gaha diney
tihim: al kura kadom
inern tiyyery al gobe merere
huwaryer. Gwahade
goyen po, al kura kadom,
‘Dufaygem morn,” inyery
wor merem yarn hern Yuda
marte doyar mar dilinde
huwaryey. Irde al kura
beley kadom kura, ‘Gebe
kukuwa,” inyenbe kak alare
kuyer.

23 “Ningeb Al Kuruy galak
ire yeq) altare gor det yukuy
hernyab kadge kura beler) bu-
luy nurd guntiny goyen bege
bak yekeb 24 detge go alta
dilinp mar gor po yubul terq
kuy kadge goya kanduk go
sope irde awalik hey gab
mulgan hen Al Kuruy galak
irayin.

25 “Be, al kura merem
yay girde merere gukury
hikeyab arar po kanduktirin
go belen kun henya sope
iriryery. Mongo kury merere
huwarkeb mere nurd nurd
al beley gade kimyarn titmiy
haninde giryer. Irkeb
kimyarn titmin beler gade
fere girde koyare gernayiy
geb. 26 Fudinde wor po diner
hime. Kat sijare kwery yenbe
hora gwahade kerayir) gintin
goyen tumiyar po kerde pasi

Matiyu 5:32

irde gab sinare kwayirn geb,”
yinyin.

Al berem yanbe huwak po
hinayin

27 Irde sopte yinyin. “Be,
mere kurabe gahade yeq
hike nurde hanyen: ‘Al
berem yanbe bere hoyarg
ma duwan yirde hinayiy.
Irde bere wor al hoyay
ma duwan yirde hinayin,’
yitin. 28 Goyenpoga nebe
go hende gaha diner tihim:
al kura bere kura kenery
gwaha irmewoy vyen biy
huwaryer gobe bikker) bere
hoyanya duwan tery) ter) mata
buluyy goyen binde tiyyern.
29-30 Moggo ulge kurhan kura
belery mata buluy tike ulge
tumnar) kak alare kwak geb,
buluy tiyyen go po tey sina
irayi.  Delge yase beley
mata buluy tikeb goyen
marde temeyayiy. Hange
yase beler) mata bulur tikeb
go wor walde temeyayir.

Bere takira ten ten mata

(Matiyu 19:9; Mak 10:11-
12; Luk 16:18)

31 «“Be, denbe ‘Al kura
berem takira tiye yenbe
takira tern tery asay kay
haninde kerdebe takira
tiyyen,” gwaha yen hike
nurde hagyen. 32 Goyenpoga
nebe go hende gaha dinery
tihim: al kura berem go
al hoyay ma duwan irde
hikeya epte ma takira tiyyer.
Takira tike bere go kuy al
hoyay tiyyenbe bere goya
uy gergen goya Al Kurupy
dilinde leplep mata tery har

yeny yinyern. Goyenbe Al
Kuruy beley uy bikkek gore
yirke tahar yer ury bikkek go
minge iryer).” yinyir.

Bina ten ten mata

33 Be, Yesu go sopte gaha
yinyin:  “Bikkeyy Moseyen
sabarebe taytiy) yago, ‘Bina
tey hepya usi ma ter hi-
nayin. Al Kuruy hitte bina
tenbe bina tiyayiny goyen po
gama irayin,” yintiny goyen
dey wor nurde hanyen
gogo. 3435 Goyenpoga
nebe go hende gaha diney
tihim:  nanpkinbe Al Ku-
runyen maroro gasun. Irde
megenbe yende  kahay
kerd kerd gasuy. Irde
Yerusalembe Doyan Al
Kuruy gote taun. Ningeb
bina tini yen goya det
goyen goya depe ma yur-
nayin. 36 Tonantin yuwalner
upkurern kura goyen
tarentinde epte ma umnam
hoyay irnayiy. Ningeb
bina tenya tonaptin ma
dege urnayin. 37 Huginen
mere fudinde po yer hi-
nayin. Ningeb mere kura
fudinde kenem, ‘Fudinde,
yenayir). Munary fudinde
mor) kenenbe ‘Fudinde mory,’
po yenayiny. Go hende mere
kura sopte tinayinbe mere
gobe Al Bulun hitte mat
wayyer.

Wol hen hen mata

(Luk 6:29-30)

38 “Be, mere kurabe ga-
hade yen hike nurde hanyen:
‘Al kura belery delge upul
tikeb ge beleny wor wol hep
dilin upul tiyayiy. Irde

misinge yufele tikeb ge beler
wor wol hery misin yufele
tiyayin,” yitin. 39 Goyenpoga
nebe go hende gaha diney
tihim: al kura bulun dirke
goya mataminy go wol ma
hawayiy. Al kura wag
ulunge yase beley serq gurke
goya wol ma her) kurhan wor
tigiri ten unayin. 40 Irde al
kura ulinhorge goke po tey
merere gerer) tikeb bunipery
irde mene dibage manarg
unayin. 41 Irde al kura
parsay girde, ‘Kandukne ter
1 kilomita kwa,” ginkeb farar
ure yery nurde kandukmiy
teq) tebay 1 kilomita kwayir.
42 Trdeb al kura det kuray
amu hern gusunay girkeb
mali po ter unayiry. Munay
al kura warn detge kura
belpeny tewe ginkeya ga
basina ma irayir.

Asogo
(Luk 6:27-28,32-36)

43 “Be, mere Kkurabe
gahade vyery hike nurde
hanyen gogo: ‘Kadtin yago
nify amanery nurd yuney
hinayin.  Irde asogotinbe
buluy buluy yirde hinayiy,’
yitin. 4445 Goyenpoga nebe
go hende gaha diner tihim:
Al Kurugbe al iginya bulunya
tumnande nanaya kigarinya
yunery hiyen. Ningeb
asogotin) ge amanger nurde
yuney hinayiny. Irde bulup
buluny dirde hinayiyy mar
gobe Al Kuruy beler farag
yuri yery Al Kuruy gusuyay
irde hinayiny. Gogabe deybe
Al Kurugy tarenmiy kurupg
wor po gote diryern wer) igiy

hinayin. 46 Be, al kura dey
ge amanery nurde duney
hinayin mar goke po amarer
nurnayinbe Al Kurury beley
gote murungem dunyen yer
nurde hay? Moy. Teks yad
yad marbe mata buluy mar
yinen hanyen goyen wor
kadom ge amarner nurde igiy
igiy yirde hanyen. 47 Yuda
mar mor) al miy) hoyar) wor
kadom mere gird tery igin
igin yirde hanyen. Ningeb
kadtiny yago po mere yirde
igin igin yirde hinayinbe
matatinbe mel gote folek yer
nurde han? Moy. 48 Nantiy
Al Kurury tarer minyar gobe
huwak wor po geb, depy
diryer) wer) wor gwahade go
po huwak hinayin,” yinyir).

6

Al faran yurd yurd mata

1 Be, Yesu belen sopte
gaha yinyin): “Be, Al Kuruy
dilinde mata iginy tery hinig
yenbe Kkepkela dufay hery
ga mata tery hinayin. Al
denke po ga mata ter hiniy
ma yery hinayip. Gwaha
tinayinbe Adotin Al Kurupy
sanin minyan gore matatiy
gote murungem ma dun-
yen. 2 Usi marbe al beley
denern turun dirnary yenbe
al buninen faray yurnig
yery gabu yayar, kurabe
belenyany huwarde bigul fu
irde ga mata tery hagpyen.
Goyenbe dey goya gwaha ma
ter) hinayin). Fudinde wor po
dineryy hime. Matamirn gote
mururngembe al beler) turury
yirde hinayiny goya go po

tenayinp. Kamebe hubu wor
po geb. 3 Ningeb al buninery
kura farany yurniy yenbe
balmin po mata ter hinayiy.
Hantiyy yase beley mata
igin kura tike goya hantiy
tapa beley go ma nuryer.
4 Gwahade goyen po al
buniger faray yurniy yenbe
al ma deney hikeya farary
yurde hinayir. Irkeb Nantin
Al Kuruy taren minyar gore
al faray yurd yurd mata
banare tery hinayiny gote
mururngem dunyer.

Al Kurun mere ird ird

mata
(Luk 11:2-4)

5 “Be, usi marbe Al Ku-
ruy mere irnin yepbe al
deneny turun dirnayn yery
gabu yayar, kurabe beley
kogorhonyary al budam
kuny warg tery hanyende gor
huwarde Al Kuruy mere
irde hanyen. Goyenbe dey
goya gwaha ma ter hi-
nayiny. Fudinde diner hime.
Matamin gote mururgembe
al beley) turuy yirde hinayir
goyare gog po tenayin.
Kamebe hubu wor po.
6 Ningeb Al Kuruy mere irnin
yenbe yatin bana hurkuny
yame tanbe Nantin Al Kuruy
banare hi goyen mere irde
hinayin. Gogab Nantir) beler
banare hey balmin mata tery
hinayin goyen denenbe gote
murungem dunyer).

7 “Yuda mar moj
al migy hoyay Dbeley
unguramiyy  doloy  yirde

henya merenininy nurnayin
yery mere sobamde po yer

tebarn ten haynyen. Goyenbe
depbe Al Kuruy mere irnin
yer goya gwaha ma tepy
hinayirn. 8 Adotin) Al Kurunbe
dery belen gusunan ma
irkeya bikker) det goke nurde
hay yen nurde hi. Ningeb
mel go tey) har) gwaha ma tey
hinayiy. 9 Niggeb Al Kuruy
mere irniny yenbe gaha yer
hinayin:

Adoninin, gebe kuruyn wor
po.

Huginer turuy girde hitek.

10 Gere alya bereya doyarg

yird yird mata goyen

kawan forok irayir.
dufayger  meter

te gote iginery ge

hayende gor igin wor

po forok yirde hayen

gwahade goyen po,
megen gayen wor forok

yirde hayiy.

11 Irdeb hankayen bingebe
gwaha mat nene ep
nenayin yenbe gwa-
hade po duney hayiry.

12Trdeb al hoyarn beler bulury
dirke mata bulunmiy
halde yunery hityen
gwahade goyen po,

mata bulunniniy halde
duner hayiy.

13 Irdeb dubul tike tunan bu-
luy bana ma kattek.

Irde Al Bulugy haninde
mat dumulgay
tiyayin.

14 Ningeb al kura bulug

dirkeb mata buluymin goyen

halde yunnayiy. Gogab

Adotiyy  tarenymiy  kururg

gore wor mata buluntinp

halde dunyeyn. 15 Munay

14

Irdeb

al kura buluy dirkeb halde
ma yunnayiy gobe Adotiy
tarenmiy Kkurun gore wor
mata buluntin go ma halde
dunyer.

Binge kutna ird ird mata

16 “Be, usi marbe binge
kutna irde henyabe kimiy
algup neke tupi sam tikeb
al belery yenery mel gabe
gwaha tey hary yery dennay
yen) nurde mata ter hayyen.
Goyenbe dey goya gwaha
ma ter) hinayin. Matamiry
gote murungembe al belerq
turun yirde hinayin goya
po tenayinp. Kamebe hubu
wor po. 17 Ningeb binge
kutna irde henyabe fe gemde
tonangtiy par tey) kutyare hite
yara ma ter kuy hinayip.
18 Gogab binge kutyare
hinayinn goyen al beley
gwaha tery hay yern ma
dener hinayin.  Goyenbe
Adotiy banare hi gobe
nurde hiyerj. Ningeb mata
balminde ten hinayiny goyen
gote mururngem dunyer).

Megen nin samun
(Luk 12:33-34)

19 “Be, megen nirfy samuybe
sisige beler) walnayir), kurab
kawe mar Dbeley kawe
dirnayin. Irde kurabe tiktuk
irde buluy henayiny. Ningeb
dindikery ge nurde samuy
yade buda ma yirde hinayin.
20 Gwahade yarabe samuntig
goyen yade al farar yurde hi-
nayiy. Irkeb Al Kuruy beler
gote mururngem igin wor po
goyen kame duner yernbe
gasunminde yerde hiyer.

Gobe det kura beler) epte ma
buluy yirnayin. 21 Dufaytiy
kurugbe samuntiyy hiyende
gor po hiyeny geb, gago
momor) dirde hime.

22 “Be, diltinbe ultinde
hulsi yara. Ningeb diltiy igiy
hinayinbe hulsire har yara
Al Kurugnyen samur banare
hi goyen kenery kepkela
bebak ter hinayin geb, hepy
hentip igin wor po hiyyen.
23 Munary diltin bulugbe
samunminy epte ma Kkenerq
bebak tery megen nin samuy
niny po nurde hinayinyy geb,
herny hentiy gobe kidoma
belen po aw duryer. Ningeb
Al Kurugnyen samur banare
hi goyen kenerny bebak titek
yarabe bebak ma tinayinpbe
hey hentinbe buluy wor
po hiyyen. 24 Albe epte
ma wawur upkurende po
doyay al irawa nin meter
tey yunyern. Epte mor wor
po. Gwaha tityenbe doyary
al kurabe harhok unyer.
Munar kurabe amarger nurd
unen kepkela awalik irde
hiyen. Ningeb gwahade
goyen po, epte ma Al
Kurungya horaya tumnande
meter ter) yunnayir.

Hen henge nin ug po ma
dufay hawayin

(Luk 12:22-31)

25 “Ningeb fudinde dinery
hime.  Megen gar henya
daha mat bingeya feya netek,
irde ulninindebe da yade
umna ter hitek yenbe her
henytin ge ugurn po ma dufay
hen hinayin. Bingebe igiy
gega, gore po epte ma hery

hentin igin iryer. Ultiy
umna manan gwahade po
ultiy igin ma iryer. 26 Be,
nu nin nurnar. Yenbe binge
ma harde hanyen. Irde sak
yeke yade binge yadi yerd
yerd yare ma yerde hanyen.
Goyenbe Al Kurugy beley
paka yirde hiyen. Al Kurupy
sanin minyarn belern) nu wor
gogo kenkela po doyay yirde
hiyen. Munar denbe nu gote
folek wor po geb, dahadem
Al Kurur beley denern wasak
tike binge kamnayin? Epte
mor geb. 27 Dery gayen
kura megen gar her her nin
ugun po dufay henayinbe
igin nalutiny goyen mur kura
singir irde ulyande hinayin?
Epte moy.

28 “Irde daniny geb ultiy
umia nin uguy po dufay her
hapyen? Yamur fuwalabe
yenenymin igiy mury wor
po goke nurnay.  Yenbe
ulin umpa niy metery ma
tery ulinhor kura ma gada
yirde hanyen. 29 Goyenbe
fudinde wor po diner hime.
Bikkery Israelyen doyay
al kurun Solomonbe uliy
umpna kusamuy wor po
yerde hinhin. Goyenpoga
uliy umnamiy igiy wor po
gore yamur fuwala goyen
epte ma fole yirtek hin-
han. 30 Yamur fugala gobe
nalu sobamde ma hagyen.
Hanka hinayin, gisebe al
beler; walde kakde yemeyde
hanyen. Be, gwahade goyen
po, yamur fugala gobe det
kuruy kura gogo mor gega,
Al Kurur belery doyay yirde

umija yirde hiyen geb, denbe
danin ulninin umna ma gitik
teny dunyey yey goke uguy
po dufay hey han? Denbe
Al Kuruy nin hekken wor
po ma nurde har. 31 Ningeb
da binge netek, da fe netek,
irde da yade ulniniyy umna
titek yer) goke dufay ugun po
ma hen hinayinp. 32 Megen
nin mar ne nify ma nurde
hayy gore gab det budam
kuruy gwahade goyen yad
yad nin ugun po dufay
hern goke kanduknern nurde
hangyen.  Goyenbe Adotiy
Al Kuruy saniy minyany
gobe det goke nurde hay
yery bikkery dener hiyen.
33 Ningeb denbe Al Kurupg
beley doyan dird dirdya
mata huwak tey tepya niy
wa nurde hinayinp.  Irke
gab Al Kurur beler) deqy det
kurany nurde hinayin kuruy
goyen wor dunen hiyern.
34 Ningeb sopte fay urkeb
daha titek yery goke dufay
ugun po ma hey hinayiy.
Fay urke gab gwaha kura
tiye yery nurnayin. Hankayen
kandukbe hankayen po,
munar) giseyenbe giseyen po
geh,” yinyir.

7

Kadtinde mata goke bulun
mat ma yawayirn

(Luk 6:37-38,41-42)

1-2 Be, Yesu go sopte gaha
yinyin:  “Al kura kadom
mata tike kenenbe, ‘Nebe
igiy, munany yenbe buluy
ten) hi,” yiyyenbe al go wor
Al Kururg belen gwaha po

iryer. Al Kkadtin kurate
mata daha mat kennayinbe
Al Kurun wor gwaha mat
dinyenp. Ningeb al kadtig
beley mata kura tike goya
den belen, ‘Nepbe huwak,
yery nurde, ‘Al gobe danip
buluy tiya? ma yen hinayin.
Mongo Al Kurur belery dey
wor gwaha po diryery geb.
3 Depbe kadtinde mata bulurg
mukrer) mur wor po mukur)
yara goyen yener goke yer
hay. Goyenbe dindikende
mata bulunbe he parwek
karkuway yara dilti pet
ter) han goyen go ma po
nurde har. 4He parwek gore
huginern diltiny pet titiny hag
goyen ma yenenya dahade
ningeb, ‘Kadne, mukuy
delger hi go tey sina ire?
innayin? 5Dulir) usi mar wor
wor, mehendeb dindikende
diltinde nin he parwek go wa
yade sina yirnayir. Irde gab
diltin kepkela nankenenbe
kadtin dilinde mukurn goyen

igiy yad sina yirnayir.

6 “Be, denpbe det kura Al
Kuruny untek goyen yade
kulu ma yuner hanyen. Irde
selwery yara det damum
hende hoyar goyen yade bu
binde ma yemeyde hanyen.
Gwaha yirkeb samury igiy
kura gogo yer) ma nurde mali
yufurka tinayig. Ningeb
gwahade goyen po, al kura Al
Kurunyen merebe titminer
mirn minmor yer nurde har
mar gobe Al Kurunyen det
mali mali ma yuner hinayiy).
Mongo mel gore tigiri tery
buya kuluya belery diserq

sak dirtiner dirnayin geb,”
yinyir.

Al Kurun gusunan ird ird
nin bada ma henayin

(Luk 11:9-13)

78 Irdeb sopte po gaha
yinyiny: “Be, al kura beler
det kuran nurde Al Kuruy
gusunay irkeb unyer. Irde
det kuray nankener kurut
yekeb ikala iryer. Irde
yey belen alya bereyamiy
doyany yirde hi bana gog
hurkuy hurkury yame goyen
mayde tebay irkeb yame hol
ird unyer. Ningeb der
wor det kura nin) nurde Al
Kuruy gusupany irtinde po
hikeb dunyern. Det goke
nankenery kurut yitinde po
hikeb dikala diryery). Irde yer
beley) alya bereyamir doyar
yirde hi bana gon hurkuy
hurkuny yame mayde tebar
irkeb yame hol ird dunyer.

9 “Be, dery gayen al
ganunpbe dirinmiy beley
binge niny yekeb hora tep
unyer? 10 Irde makan
dapga niy yekeb kunere
tey unyen? 11 Der mata
buluny mar wor dirigtin) yago
belen det kurarn yekeb det
igin po yunnin yern nurde
hagyen. Ningeb Adotiny Al
Kuruy sapin mingyan gobe
deny megen niy mar gote
folek geb, gusunar irkeb det
igin wor po goyen dunyer
geh.

12 “Gwahade ningeb mata
ten hinayin kuruny gobe al
hoyary beley nery gwaha
gwaha dirde hiworn yep
nurde hary gwahade goyen

po, den wor gwahade po
yirde hinayinp. Moseya Al
Kurunyen mere basan marya
belery saba tey hinhan gote
mirn wor pobe gago geb.

Yame dirnen bana hurku-
nayin

(Luk 13:24)

1314 “Be, kak alare kuy
kuy yamebe kurur, irde gor
kuny kuy belenbe metenerq
moi). Ningeb al budam
yame goyen bana hurkupg
hap. Munarn Al Kurupya
hugin hen heny gasunde gor
kun kuy yamebe dirnen
mur wor po. Irde beley
manar) metenern. Ningeb al
yupkurery yupkurery beley
mur) po gab yame goyen
kenery bebak tey hap.
Ningeb denbe yame dirper
bana gore hurkunayiry.

Heya he gote iginenya

15 «“Be, Al Kurunyen
mere basay mar